Күпнокта...
2016 ел   Гәзит аена ике тапкыр чыга, мәктәп укучылары, укытучылар һәм ата-аналар өчен  
№1 ( сентябрь)

“Хезмәт иясе – хөрмәт иясе”

“Хезмәт төбе – хәзинә”

“Калган эшкә кар ява”

“Бергә ашаган аш – тәмлерәк , бергә башкарган эш -  ямьлерәк”
( мәкальләр)
Шушы көннәрдә мәктәп янын җыештыру өмәләре дә үтте. 5-9 класс укучылары бакчаларны, мәктәп алдын, спорт мәйданчыгын яфраклардан, корыган чәчкәләрдән тазартты. Мәктәп территориясы ялт итеп калды.

	«Тимурчылар»

“Тимурчылар” - алар совет вакытындагы  үрнәк пионерлар.Ул Аркадий Гайдарның «Тимур һәм анын командасы” дигән китабының төп герое Тимур исеменнән алынган.Ул отрядтагы балаларны олы яшьтәге кешеләргә ярдәм итәргә өнди. 1970 елның башында  “Тимур союзы” штабы барлыкка килә.

Һәр ел саен Акбүре төп мәктәбе укучылары да шушы традицияне онытмый. Быел без дә (6 класс укучылары) класс җитәкчебезМиләүшә апа  белән, көзнең  бер матур көнендә, олы яшьтәге Зәйтүнә апага ярдәм итешергә бардык. Ул безне ягымлы караш белән каршы алды. Иң беренче, без үзебезне “Тимурчылар” икәнен әйттек. Аннан ул безгә эшләр  бүлеп бирде. Кызлар бакчадагы барлык чүпләрне тырмалап чыктык, ә егетләр түтәл казыдылар, су ташыдылар. Эшләр тәмамлангач, Зәйтүнә  апа безне үзенең өенә чәй табынына чакырды. Ул  безне төрле тәмле ризыклар белән сыйлады,рәхмәт әйтте. Без тагын килергә вәгъдә биреп, өйләребезгә таралыштык.

Насыров Ильназ, 6  класс укучысы.

	ОКТЯБРЬДӘ...

олимпиадаларның мәктәп туры

тәмамланды. Әлеге турда җиңүче

укучыларыбызга мәктәп данын

район турында яклау өчен күп

көч куярга туры киләчәген аңлап,

аларга уңышлар телибез.  (Кемнәр

ничек чыгыш ясавы турында

мәгълүмат мәктәп сайтында

урнаштырылган)

ОКТЯБРЬДӘ... мәтәптҽ күп

кенә түгәрҽкләр эшли башлады.

Укучыларга үз сәләтләрен тагы

үстерүгә мөмкинлекләр ачылды,

кулдан ычкындырмагыз!!!

НОЯБРЬДӘ.

" олимпиадаларның район туры

- башланып китҽ. Барыбызга да

уңышлар!!!

    Менә күптән көтеп алган көз дә килеп җитте. Агачлардан төрле төсле яфраклар күбәләк кебек матур итеп очып төшә. Миңа көз нык ошый, чөнки күп бәйрәмнәр була,балалар укырга бара, кешеләр ындырга эшләргә чыга, кошлар тезелешеп җылы якка оча. Көз көне кояш кына сирәгрәк карый. Кояш чыккан һәр көн бәйрәм кебек.

    Без быел да җәй көне ындырыбызда күп итеп кабаклар үстердек, кишер, чөгендер, кәбестәләр  дә зур уңыш бирде...

Харисов Раил, 6 класс укучысы


	Көзге уңышлар

Кошлар җылы якка китте,

Без кердек инде көзгә.

Сары, кызыл яфраклар да,

Күренде инде күзгә.

Мәктәптәге балалар

Чыктылар бүген тышка
	Бәрәңге алдылар алар,

Һәркем тырышты анда.

Менә Ислам ала барды,

Ул бик шәп казый икән.

Ә Исламның артыннан

Кем җыеп барыр микән?
	Уңышкай бик күп булды

Бидрәләр тулды, тулды!

Киләсе елларга да

Сый-нигъмәт мулдан булыр.

Ломанова Арина, 6 класс укучысы



	Баш мөхәррир: Вәлиуллина Зөлфия

Иҗади хезмәткәрләр: 6нчы класс укучылары
	Безнең адрес: Яңа Чишмә районы, Акбүре төп гомуми мәктәбе
	Безнең веб-адрес: valiullina-zulfia.ru



